
Аннотатция. Жаҳон соғлиқни сақлаш ташкилоти (ЖССТ) 1980 

йилларнинг бошида эмлашга қарши кўрсатмалар эмлаш қамровига сезиларли 

таъсир кўрсатганлигини пайқаб, енгил иситма, енгил респираторли 

инфекциялар ёки диарея ва бошқа енгил касалликларни эмлашга қарши 

кўрсатма сифатида баҳоламасликни тавсия қилди [1]. Тадқиқотларда энг кўп 

эмлашга қарши кўрсатмалар булар йўтал, иситма ва дори воситалари қабул 

қилиш эканлиги келтириб ўтилган. Аслида, иситма, йўтал ва кўп дори-

дармонлар қабул қилиш йўриқномага кўра эмлашни тўхтатиш учун асос 

бўладиган ҳолат эмас. Чехияда ўтказилган тадқиқот шуни кўрсатдики, вақт 

ўтиши билан эмлашга қарши кўрсатмага эга бўлган болалар улуши ортиб 

бормоқда ва болаларда тўлиқ эмлашни ўтказиш муаммоси келиб чиқмоқда [2, 

3].  

Калит сўзлар. Иммунопрофилактика, вакцинация, вакцина, харорат 

режими, иммун жавоб. 

Эмлашга қарши кўрсатма бу вакциналардан фойдаланиш асосида келиб 

чиқадиган салбий реакциялар эҳтимолини ёки хавфини ошириши, шунингдек 

вакциналарнинг одам иммунитетига салбий таъсир қилиши мумкин бўлган 

ҳолатларга тегишли ҳисобланади [4]. 

Қўллаш мумкин бўлмаган ҳолатлар тўғрисидаги қарор, асосан, маҳсулот 

хусусиятларининг спецификациясига (МХС) асосланади, шунингдек, ортиқча 

хавфни баҳолашда шифокорнинг клиник тажрибасига таянади. Шунинг учун 

эмлашга қарши кўрсатмалар даражаси кўпинча мамлакатлар орасида ва вақт 

ўтиши билан фарқ қилиб боради.  

Олиб борилган тадқиқотлар шуни кўрсатдики, давлат муассасалари 

шифокорлари, хусусий клиника шифокорлари ва ҳамширалари орасида 

эмлашга қарши кўрсатмалар бўйича берилган саволларга тўғри жавоблар 

берганлар улуши 55-73% ни ташкил этган [5]. Хитойда ўтказилган эмлаш 

шифокорининг бу кўрсаткичи 56% ни ташкил қилган [6]. Ҳатто бир хил 

вакцина бўйича ҳам педиатрлар, умумий амалиёт шифокорлари ва эмлаш 

шифокорлари ўртасида қарши кўрсатмалар бўйича аниқ бир тўхтамга 

келинмаган ҳолатлар учраб туради [7]. 

Қатор тадқиқот натижалари соғлиқни сақлаш ходимларида “касал болани 

эмлаш керак эмас”, “бир ташрифда бир нечта эмлашга йўл қўйилмайди”, 

“вазни кам бўлган чақалоқ эмланмаслиги керак” каби нотўғри эмлашга қарши 

кўрсатмалар шаклланганлигини тасдиқлайди. Тиббиёт ходимлари ўртасида 

ўтказилган сўровномалар шуни кўрсатадики, респондентларнинг ўртача 64 % 

игина эмлаш жадвали ва қарши кўрсатмалар ҳақидаги саволларга тўғри жавоб 

бера олган [8].  

Шубҳасиз, соғлиқни сақлаш ходимларининг билими оқилона эмлашга ўз 

таъсирини ўтказмасдан қолмайди [9, 10]. Мутахассисларнинг баҳолашига 

кўра, бир нечта тадқиқотларда қарши кўрсатмаларнинг тахминан 13% умумий 

эмлаш имкониятини йўқотишига олиб келади. Йўтал, иситмасиз шамоллаш, 

қўллаб-қувватловчи дори-дармонлар, енгил диарея каби умумий кичик 

касалликларнинг симптомлари мавжудлиги эмлашга қарши кўрсатмалар 

сифатида қабул қилинганлиги, ва шунга ўхшаш натижалар қатор адабиётларда 

қайд этилган [18, 19]. 

Кўпгина ҳолларда экзема қизамиққа қарши эмлашда эмлаш шифокорлари 

томонидан эмлашга қарши кўрсатмалар сифатида қаралган. Ўтказилган когорт 

тадқиқоти шуни кўрсатдики, 0-17 ойгача бўлган болаларда экземанинг 

тарқалиши 6,7% ни ташкил этган ва бунинг натижасида эмланмаганлик 

сабабли ушбу касалликдан вафот этган [20]. 

Касалликларни назорат қилиш ва олдини олиш марказининг 2009 йилдаги 

иммунизация амалиёти бўйича маслаҳат қўмитаси мактаб ёшидаги болаларни 

ҳам гриппга қарши эмлаш бўйича тавсияларни кенгайтирди. 

Қўшма Штатларда 1990 йилдан 2016 йилгача мактабда гриппга қарши 

эмлашга ота-оналарнинг ижобий муносабатини кўрсатувчи омиллар ва 

эмлашга қарши тўсиқларга қаратилган тадқиқотларни тизимли кўриб 

чиқилган. Биринчидан эмлашга бўлган ижобий муносабатларни кўриб 

чиқилганда: иммунопрофилактиканинг бепул ёки арзон нархларда бўлиши; 

вакцинанинг самарадорлиги, гриппнинг оғирлиги ва сезувчанлигига ишониш; 

эмлашнинг фойдали томонлари муҳим эканлигига ишониш, ва ижтимоий 

тартиб-интизом; иммунопрофилактикани мактабда ташкил этишнинг 

афзалликларини оқилона деб ҳисоблаш; ишонч; ва эмлаш жараёни вақтида 

ота-онанинг иштирок этиши каби омиллар эканлиги аниқланган.  

Эмлашга қарши бўлган тўсиқлар булар; вакцина хавфсизлиги, 

самарадорлиги, асбоб-ускуналарнинг етишмаслиги, эмлашдан кейинги 

асоратларнинг салбий таъсирлари билан боғлиқ муаммолар; салбий шифокор 

маслаҳати; вакциналар ва мактабда жойлашган эмлаш дастурларига 

ишончсизлик; ва соғлиқни сақлаш маълумотларининг махфийлиги билан 

боғлиқ муаммоларни ўз ичига олган. 

Қўшма Штатларда ота-оналарнинг гриппга қарши эмлашга нисбатан 

ижобий муносабати қуйидагича эди: Нарх - ота-оналар қўшимча чўнтак 

харажатлари бўлмаса, эмлашда иштирок этишга тайёр эдилар [21]. Бепул ёки 

арзон нархлардаги вакциналар ота-оналарнинг қабул қилинишини сезиларли 

даражада осонлаштирди [22], аммо ушбу омил бошқа омиллар билан 

солиштирганда камроқ аҳамиятга эга бўлган [23]. Вакцина самарадорлиги-

вакцина самарадорлигига ишончи юқори бўлган ота-оналар эмлашда иштирок 

этишга розилик берганлар [24]. 

Вакцинанинг фойдалари-касалликлардан ҳимоя қилувчи, гриппга қарши 

эмлашнинг фойдаси юқорилигини тушунган ота-оналар вакцинацияга 

ижтимоий меъёр сифатида кучлироқ ишонч билан бир қаторда эмлашларни 

олишга кўпроқ мойил бўладилар. Таълим муассасаларида эмлаш ишларини 

олиб боришни қулай деб ҳисоблаган ота-оналар эмлашни қабул қилиши ҳам 

осонроқ бўлган [25, 26, 27, 28]. 

Эмлаш пайтида ота-онанинг иштироки-мослашувчан эмлаш жадвали, 

масалан, кечқурун ёки дам олиш кунларида, ота-оналарга болаларга ҳамроҳ 

бўлиш имконини бериши эмлашда иштирок этиш имкониятини оширади [22]. 

Соғлиқни сақлаш ходими билан суҳбат-гриппга қарши эмлаш бўйича 

ижобий мунозара ва тиббий ёрдам кўрсатувчи ходимларнинг маслаҳати ҳамда 

уларнинг малакасига ишониш ота-оналарнинг розилиги ва иштирокини 

таъминлайди [21]. 

Ота-оналар томонидан эмлашга бўлган салбий муносабатлар: 

Нарх - ота-оналар, айниқса, уй хўжалигида бир нечта болалари [21] 

бўлган оилалар бошқа ҳаражатлар [ 28 ] билан солиштирганда камроқ бўлсада, 

ортиқча харажатлар туфайли эмлашда иштирок этишни хоҳламасликлари 

мумкин [28, 24]. 

Вакцина хавфсизлиги - ота-оналарнинг умумий вакцина хавфсизлиги, 

хусусан, гриппга қарши эмлаш [21, 26, 24] ва асоратлар [25] билан боғлиқ 

ташвишлари эмлашда иштирокини камайтиради. 

Тиббий воситаларнинг стериллиги-мактаб шароитида эмлаш учун 

ишлатиладиган асбоб-ускуналарнинг стериллиги ҳақидаги салбий 

тасаввурлар ота-оналарнинг вакцинацияга ишониш ва иштирок этиш қарорига 

таъсир қилувчи муҳим омиллардан бири ҳисобланади [23]. 

Гриппга чалинмасликка ишониш-фарзандлари гриппга чалинишга мойил 

эмаслигига ишонадиган ота-оналарнинг вакциналарни олиш эҳтимоли камроқ 

бўлади [21]. 

Ножўя таъсирлар-вакцинанинг ножўя таъсиридан хавотирланган ота-

оналар вакцинацияга рози бўлиш эҳтимоли камроқ [26], бундан ташқари тирик 

заифлаштирилган гриппга қарши эмлашнинг салбий таъсир қилади деб 

ҳисоблашлари мумкин [7]. 

Вакцина олгандан сўнг грипп билан касалланиб қолишдан қўрқиш ҳам 

вакциналарни олиш истагини йўқотади [7].  

Вакцинация жараёнини мактабда амалга оширишга ота-оналарнинг 

қаршилиги мактабга вакцинани етказиб бериш, қабул қилиш, вакцинани 

етказиб берадиган шахснинг малакаси, узоқ логистик жараён [36], мактабнинг 

тартибсизлиги [28] ва эҳтимолий тиббий муаммоларни ҳал қилишнинг имкони 

йўқлиги [23] билан боғлиқ бўлади. 

Эмлаш пайтида ота-онанинг иштирок этма олмаслиги ҳам эмлаш 

олмаслик фикрини шакллантириши мумкин [21, 26, 24, 28]. 

Вакциналар ва эмлаш дастурларига ишончсизлик-гриппга қарши вакцина 

ёки мактабда жойлашган эмлаш дастурига шубҳа билдирган ота-оналар 

фарзандларини бирламчи тиббий ёрдам шифокорлари ва дорихоналар орқали 

эмлашни ёки гриппга қарши эмлашдан бутунлай воз кечишни афзал кўриши 

аниқланган. 

Гриппга қарши вакцина ишлаб чиқарадиган фармацевтика компанияси 

ҳақида ёмон хабар ва ишончли маълумотларнинг етишмаслиги ота-

оналарнинг вакцина олиш истаги ва жараёндаги иштирокини камайтиради 

[22]. 

Weycker  ва (2005 йил) бошқалар томонидан олиб борилган 

моделлаштириш тадқиқотида муаллифлар Америка Қўшма Штатларидаги 

болаларнинг 20 фоизини эмлаш грипп билан боғлиқ ўлим ва унга боғлиқ 

иқтисодий харажатларнинг пасайиши билан бирга, умумий аҳолида грипп 

билан касалланганларнинг умумий сонини 46 фоизга камайтирганини 

аниқладилар [37]. 

Бошқа бир тадқиқотларда келтирилишича эмлашга қарши 

кўрсатмалардан ташқари эътибор бериш керак бўлган энг муҳим масалалардан 

бири бу ота-оналарнинг эмлашда иккиланишларининг кучайиши, билимининг 

етишмаслиги, диний эътирозлар ва вакцина хавфсизлиги билан боғлиқ барча 

хавотирлар, шу жумладан вакциналар иммунитетни заифлаштириши ёки 

сурункали касалликларга олиб келиши мумкинлигидан қўрқиш ота-

оналарнинг эмлашдан бош тортишининг асосий сабаблари бири бўлиб 

қолмоқда [39]. Бундан ташқари, сўнгги 18 ой ичида дунёнинг аксарият 

ҳудудларида юқумли касалликлар билан касалланиш ҳолатлари сезиларли 

даражада камайган бўлсада, эҳтимол САРС-CоВ-2 тарқалишини 

камайтиришга қаратилган юмшатиш чоралари туфайли, эмлаш дастурлари 

бир вақтнинг ўзида ўзгарувчан тарзда тўхтатилди. Бироқ, эмлаш қамровининг 

камайиши муайян касаллик бўйича иммунитети заиф болалар сонининг 

кўпайишига олиб келиши ва келажакда катта эпидемияларни келтириб 

чиқариши мумкин [38]. 

Эмлашга қарши кўрсатмаларни ўрганишга бағишланган адабиётларнинг 

таҳлили асосида айтиш мумкинки, аксарият тиббиёт ходимлари қарши 

кўрсатмаларни ортиқча ёки нотўғри баҳолашади. Бу ўз навбатида болаларни 

эмлаш билан қамраб олишни камайтиради ва болалар эмлашларни кечикиб 

олишига сабаб бўлади. Ота оналарнинг эмлашга бўлган муносабатлари ҳам 

турлича бўлиб, бу муайян жамиятнинг ижтимоий-иқтисодий ва тиббий-

гигиеник шароитларига боғлиқ бўлади. Эмлаш ишларини самарали 

ташкиллаштириш учун эмлашга қарши кўрсатмаларни асосланганлиги ва ота-

оналарнинг эмлашга бўлган муносабатларини ўрганиш муҳим аҳамият касб 

этади. 

